
Cilj. Celijakija u adultnoj fazi je klinički entitet koji do sada nije bio predmetom kliničkog istraživanja u našoj zemlji. Naš cilj je bio utvrditi epidemiološke karakteristike celijakije na području sjeveroistočne Bosne (incidencu, prevalencu, absentizam, morbiditet i mortalitet), kao i kliničke karakteristike latentne i teške forme celijakije i predisponirajuće faktore rizika za nastanak oboljenja.

Metode. U studiju su bila uključena 43 pacijenta sa pozitivnim serološkim testovima na celijakiju. Isključujući kriteriji bili su serološki testovi na celijakiju: AGA, ARA, EMA, te pacijenti sa ranije dijagnostikovanom inflamatornom bolešću crijeva, sindromom iritabilnog kolona, intolerancijom na kravlje mlijeko, primarni idiopatski miksedem, diabetes melitus tip 1, điardiasis, imunodeficijencijom tip IgA te pacijenti oboljeli od celijakije liječeni kortikosteroidima i Metotreksatom. Svakom od pacijenata radio se detaljan anamnestički pristup i fizikalni pregled. Zatim su se određivale antropometrijske karakteristike: tjelesna visina, tjelesna težina i indeks tjelesne mase te su rađene osnovne laboratorijske pretrage: kompletna krvna slika, ŠUK, C-reaktivni protein, Fe u serumu, AST, ALT, ALP, proteinogram i elektroliti na enzoimuno aparatu fotometrijskom metodom. Serološki testovi na celijakiju su vršeni ELISA metodom. Zatim su pacijenti prema težini kliničke slike bili podijeljeni u dvije grupe: latentni i manifestni oblik, a podaci su bili podvrgnuti statističkoj komparaciji.

Rezultati. Dobiveni rezultati su statistički obrađeni metodama deskriptivne statistike, korelacijom mjernih veličina sa mjerenjem srednje vrijednosti, mjere disperzije i standardne devijacije te incidencom i prevalencom.

Zaključak. Celijakija predstavlja značajan zdravstveno-socijalni problem sa jednakom zastupljenošću kao i u drugim evropskim zemljama. Ovim istraživanjem jasno je definisan algoritam za selekciju pacijenata za biopsiju tankog crijeva čime se direktno smanjuje broj nedijagnostikovanih, neliječenih bolesnika, a time i rizik od komplikacija.

